ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆՆԵՐԻ ՄԱՍԻՆ
 
	1. ՀՀ պաշտպանության նախարարություն
	17.02.2021թ.

	
	N ՊՆ/510/750-2021

	 1. 2021 թվականի փետրվարի 9-ի Ձեր N 01/3-2/6559-21 գրության առնչությամբ հայտնում եմ, որ «Հայաստանի Հանրապետության կառավարության մի շարք որոշումների մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է:
 

	2.  ՀՀ էկոնոմիկայի նախարարություն
	19.02.2021թ.

	
	N 07/1681-2021

	 Ի պատասխան Ձեր գրության` կապված «Մեկ կանգառ, մեկ պատուհան» ծրագրային լուծման իրականացման աշխատանքների շրջանակներում «ԵՄ-ն Հայաստանին աջակցություն էլ-կառավարմանը» նախագծի շրջանակներում մշակված` «Հայաստանի Հանրապետության կառավարության մի շարք որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Որոշում) հետ, հայտնում ենք հետևյալը․
Առաջարկում ենք վերոնշյալ Որոշման նախագծի 2-րդ կետը շարադրել հետևյալ խմբագրությամբ․
««2. ՀՀ կառավարության 2007 թվականի օգոստոսի 30-ի N1093-Ն որոշման N1 հավելվածի 21-րդ կետը շարադրել հետևյալ բովանդակությամբ․
«21․ Բուսասանիտարական հավաստագիր ստանալու համար տեսչական մարմնի հսկիչ կետ է ներկայացվում հայտ առձեռն կամ էլեկտրոնային եղանակով swis.trade.gov.am համացանցային կայքէջում հասանելի «Միասնական հայտ» համակարգի միջոցով` նախապես համակարգում գրանցվելու և մուտքի ծածկագիր ստանալու պայմանով, որում նշվում են`»»։
Հարկ ենք համարում նշել նաև, որ ներկայումս ՀՀ էկոնոմիկայի նախարարության կողմից շահագրգիռ պետական մարմինների հետ համաձայնության փուլում է գտնվում «ՀՀ կառավարության 2007 թվականի օգոստոսի 30-ի   N1093–Ն որոշման մեջ փոփոխություններ և լրացումներ կատարելու մասին» որոշման նախագիծը:
Միաժամանակ, ինչ վերաբերում է թույլատվական փաստաթղթերի ստացման նպատակով դիմումի (միասնական հայտի) ներկայացման, ուսումնասիրության և համապատասխան թույլատվական փաստաթղթերի տրամադրման ժամկետների (երկու աշխատանքային օր) միասնականացմանը, ապա հայտնում ենք, որ սկզբունքային առարկություններ չունենք, սակայն ՀՀ կառավարության  2015 թվականի նոյեմբերի 5-ի      N1331-Ն որոշման մասով նշյալ ժամկետների կիրառումը գտնում ենք ոչ նպատակահարմար հաշվի առնել հետևյալ առանձնահատկությունները․
Ներկայումս ՀՀ էկոնոմիկայի նախարարության կողմից շրջանառման փուլում է գտնվում ՀՀ կառավարության  2015 թվականի նոյեմբերի 5-ի N1331-Ն որոշման մեջ փոփոխություններ կատարելու  մասին որոշման նախագիծը, որով, մասնավորապես՝ նախատեսվում է սահմանել թանկարժեք քարերի, թանկարժեք մետաղների և թանկարժեք մետաղներ պարունակող հումքային ապրանքների Հայաստանի Հանրապետության տարածք երրորդ երկրներից ներմուծելու և Հայաստանի Հանրապետության տարածքից երրորդ երկրներ արտահանման ընթացակարգերը և վերջիններիս վերաբերյալ պետական վերահսկողության իրականացման կանոնները՝ համաձայն 2015 թվականի ապրիլի 21-ի Եվրասիական տնտեսական հանձնաժողովի Կոլեգիայի «Ոչ սակագնային կարգավորման միջոցների մասին» N30 որոշմանը կից N13 և N14 հավելվածներով սահմանված կարգերի։
Վերոնշյալ ընթացակարգերով նախատեսված գործառույթները պատշաճ ապահովելու նպատակով՝ անհրաժեշտ  է իրականացնել մի շարք գործառույթներ, մասնավորապես՝ 
-	ՀՀ տարածքից արտահանվող թանկարժեք քարերի ծագման և դրանք տիրապետելու օրինականության ստուգում, 
-	ԵԱՏՄ պաշտոնական կայքում հրապարակված նորմատիվատեխնիկական փաստաթղթերի և նշյալ կանոններին համապատասխան ներկայացված փաստաթղթերի հետ ՀՀ տարածքից արտահանվող թանկարժեք քարերի տեսակավորման որակի և գնահատման համապատասխանության ստուգում,
-	թանկարժեք քարերի նույնականացում,
-	թանկարժեք քարերի առաջնային դասակարգման ժամանակ թանկարժեք քարերը հազվագյուտների կատեգորիային դասելու սահմանված կարգի և սաթի հազվագյուտ գոյացությունները թանկարժեք քարերի շարքին դասելու կարգի պահպանման ստուգում,
-	ՀՀ չմշակված բնական ալմաստների հավաստագրման միջազգային սխեմայի (Քիմբերլի գործընթացի հավաստագիր) հավաստագրերի ձևակերպում, տրամադրում և (կամ) հաշվառում, ինչպես նաև երրորդ երկրների կողմից  տրված Քիմբերլի գործընթացի հավաստագրերի ստուգում և հաշվառում,
-	արտահանվող թանկարժեք մետաղների, հումքային ապրանքների և ներդիրների տեսքով թանկարժեք քարերի ծագման ստուգում,
-	թանկարժեք մետաղների և հումքային ապրանքների հետ գործարքներ իրականացնելու ժամանակ պահանջների պահպանման ստուգում, եթե այդ պահանջները սահմանված են անդամ պետության օրենսդրությամբ,
-	թանկարժեք մետաղների և ներդիրների տեսքով թանկարժեք քարերի արժեքի գնահատում և այլն։
Ելնելով վերոգրյալից, առաջարկում ենք թանկարժեք քարերի, թանկարժեք մետաղների և թանկարժեք մետաղներ պարունակող հումքային ապրանքների ՀՀ տարածք երրորդ երկրներից ներմուծման և ՀՀ տարածքից երրորդ երկրներ արտահանման ընթացակարգերը և վերջիններիս վերաբերյալ պետական վերահսկողության ակտի տրամադրումը նախատեսել 4 աշխատանքային օրը չգերազանցող ժամկետում:
Միաժամանակ, հարկ ենք համարում նշել, որ ՀՀ կառավարության 2014 թվականի դեկտեմբերի 25-ի N1524-Ն որոշման 5-րդ կետով հաստատված N4 հավելվածի 13-րդ և      24-րդ կետերում առաջարկվող փոփոխությունները կատարելիս անհրաժեշտ է հաշվի առնել վերը նշված ոլորտային առանձնահատկությունները։  
	Ընդունվել է:
Կատարվել են համապատասխան փոփոխություններ:

	3. ՀՀ բարձր տեխնոլոգիական արդյունաբերության  նախարարություն
	17.02.2021թ.

	
	N 01/10.1/862-2021

	 1. Ի պատասխան Ձեր՝ 2021 թվականի փետրվարի 8-ի թիվ 01/3-2/6559-2021 գրության՝ ՀՀ բարձր տեխնոլոգիական արդյունաբերության նախարարության իրավասությունների շրջանակներում դիտողություններ չունեմ «Մեկ կանգառ, մեկ պատուհան» ծրագրային լուծման իրականացման աշխատանքների շրջանակներում «ԵՄ-ն Հայաստանին. աջակցություն էլ-կառավարմանը» նախագծի շրջանակներում մշակված` «Հայաստանի Հանրապետության կառավարության մի շարք որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ։
Ինչպես նաև թույլատվական փաստաթղթերի ստացման նպատակով դիմումի (միասնական հայտի) ներկայացման, ուսումնասիրության և համապատասխան թույլատվական փաստաթղթերի տրամադրման ժամկետների միասնականացման նպատակով երկու աշխատանքային օր սահմանելը համարում եմ իրատեսական։ 
Միաժամանակ, հիմք ընդունելով, որ swis.trade.gov.am համակարգի՝ ռադիոհաճախականության սարքավորումների ներմուծման /արտահանման/ տարանցման լիցենզիաների, թույլտվությունների և եզրակացությունների տրամադրման  էլեկտրոնային մոդուլը իրենից ներկայացնում է trade.gov.am-ի թարմացված տարբերակը, որտեղ ներդրված է արտաքին առևտրի մեկ պատուհան համակարգը, խնդրում եմ տրամադրել swis.trade.gov.am համակարգի ներդրման տեխնիկական բնութագրի և աշխատանքային կարգի վերաբերյալ ամբողջական տեղեկատվություն։

	Ընդունվել  է:

	4. ՀՀ կրթության, գիտության, մշակույթի և սպորտի նախարարություն
	12.02.2021թ.

	
	N 01/12.2/2226-2021


	 Ի պատասխան 2021 թվականի փետրվարի 8-ի N 01/3-2/6559-2021 գրության՝ տեղեկացնում ենք, որ «Մեկ կանգառ, մեկ պատուհան» ծրագրային լուծման իրականացման աշխատանքների շրջանակներում «ԵՄ-ն Հայաստանին. աջակցություն էլ-կառավարմանը» նախագծի շրջանակներում մշակված` «Հայաստանի Հանրապետության կառավարության մի շարք որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագծի 10-րդ կետի 7.1 ենթակետի վերաբերյալ հայտնում ենք, որ 2016 թվականից ի վեր ՀՀ մշակույթի, այնուհետև՝ ՀՀ կրթության, գիտության, մշակույթի և սպորտի նախարարությունը բազմիցս հայտնել է իր դիրքորոշումը մշակութային արժեքների արտահանման գործընթացների պետական հսկողության առանձնահատկությունների, դրանց իրագործման հատուկ կարգավորումների և այդ գործընթացների՝ տնտեսական գործունեության այլ տեսակների հետ համահավասար հարթության մեջ դիտարկելու աննպատակահարմարության վերաբերյալ: 
Կարևորելով թվային տեխնոլոգիաների ներդրմամբ պետական համակարգի մարմինների կողմից իրականացվող գործառույթների պարզեցումը, քաղաքացիներին մատուցվող ծառայությունների դյուրացումը, միասնական տեղեկատվական հարթակների ստեղծմամբ տեղեկատվության հասանելիությունն ու վերահսկողական գործառույթների արդյունավետության բարձրացումը՝ հարկ ենք համարում վերստին նշել, որ «Մեկ պատուհան» սկզբունքը մշակութային արժեքների տեղափոխման պարագայում լիարժեքորեն կիրառելի լինել չի կարող, քանի որ թե՛ մշակութային արժեքների, թե՛ մշակութային նշանակության առարկաների արտահանման (ժամանակավոր արտահանման) պարագայում մշակութային իրը ֆիզիկապես ենթակա է բերման պետական լիազորված մարմին՝ ՀՀ օրենսդրությամբ սահմանված կարգով փորձաքննության ենթարկելու (կամ փորձաքննության ենթակա չլինելու) և դրա՝ մշակութային արժեք հանդիսանալը պարզելու նպատակով: Սա պայմանավորված է այն հանգամանքով, որ ի տարբերություն առևտրային նպատակով արտահանվող ապրանքների (արդյունաբերական, գյուղատնտեսական արտադրանք, սերիական արտադրանք և այլն), մշակութային արժեքները եզակի են և պահանջում են օրենսդրությամբ սահմանված գործընթացի իրականացում յուրաքանչյուր իրի պարագայում: Այս ամենը պահանջում է զերծ մնալ այդ արժեքների հետ օրենքով սահմանված կարգով իրականացվող հսկողական գործառույթների ունիվերսալացումից և ավտոմատացումից:
Ի հավելումն վերոգրյալի, անհրաժեշտ ենք համարում արձանագրել, որ ՀՀ մշակույթի, ապա՝ ՀՀ կրթության, գիտության, մշակույթի և սպորտի նախարարությունը նշված ծրագրի «համակատարողներ» պետական մարմինների ցանկում հավանորեն հայտնվել է 2016 թ-ին տեղի ունեցած փաստաթղթային անփութության պատճառով:
Այսպես, ի կատարումն ՀՀ նախագահի 2014 թ. ապրիլի 22-ի ՆԿ-50-Ն կարգադրության ընդունված ՀՀ կառավարության 2014 թ. դեկտեմբերի 11-ի N 1404-Ն որոշման մեջ ՀՀ մշակույթի նախարարությունը ի սկզբանե չի եղել: Նախարարության անվանումը առանց համապատասխան եզրակացության ավելացվել է 2016-ին՝ ՊԵԿ-ի կողմից ի կատարումն ՀՀ վարչապետի 02/23.21/11598-16 հանձնարարականի շրջանառված «Հայաստանի Հանրապետության պետական սահմանի անցման կետերում պետական կառավարման մարմինների կողմից կիրառվող ընթացակարգերում «Մեկ կանգառ, մեկ պատուհան» սկզբունքի ներդրմանն ուղղված` Հայաստանի Հանրապետության կառավարության միջոցառումների իրականացման 2015-2018 թվականների ծրագիրը հաստատելու  և Հայաստանի Հանրապետության կառավարության 2014 թվականի դեկտեմբերի 11-ի N 1404-Ն որոշումն ուժը կորցրած ճանաչելու մասին» ՀՀ կառավարության որոշման նախագծում որպես համակատարող պետական մարմին: Հատկանշական է, որ այդ նախագիծն այդպես էլ չի ընդունվել, որոշում չի դարձել և չի մտել օրինական ուժի մեջ, իսկ ՀՀ կառավարության 2014 թ. դեկտեմբերի 11-ի N 1404-Ն որոշումը շարունակել է գործել՝ ի կատարումն որի ընդունվել են բազմաթիվ փաստաթղթեր: Փոխարենը, այդ խնդրահարույց որոշման նախագծի հավելվածը՝ ՀՀ մշակույթի նախարարության մեխանիկական ներառմամբ, թյուրիմացաբար դրվել է հետագա փաստաթղթերի մեջ և շրջանառվել: 
Ելնելով վերոգրյալից՝ առաջարկում ենք ՀՀ կրթության, գիտության, մշակույթի և սպորտի նախարարության անվանումը հանել նշված ծրագրի պետական մարմինների «ցանկից, ինչպես նաև՝ ՀՀ վարչապետի 2019 թ. հոկտեմբերի 4-ի N 1408-Լ որոշմամբ հաստատված Հավելված 1-ի պետական կառավարման համակարգի մարմինների ցանկից՝  նկատի առնելով մշակութային արժեքների արտահանման գործընթացների պետական հսկողության առանձնահատկությունները, դրանց իրագործման նպատակով առկա օրենսդրական հատուկ կարգավորումները և նախագծի 10-րդ կետի 7.1 ենթակետում «էլեկտրոնային եղանակով» բառերից հետո լրացնել «բացառությամբ՝ մշակութային արժեքների» բառերը:
Նշենք, որ ներկայումս պետական լիազորված մարմնի կողմից մշակութային արժեքների արտահանման թույլտվության տրամադրման և այդ արժեքների արվեստաբանական ու մշակութաբանական փորձաքննության գործընթացները իրականացվում են մեկ վայրում, ինչն ամբողջապես համահունչ է «մեկ կանգառ, մեկ պատուհան» սկզբունքի ներդրման հայեցակարգի դրույթներին:

	 Չի ընդունվել:
ՀՀ կրթության, գիտության, մշակույթի և սպորտի նախարարությունն ընդգրկված է ՀՀ վարչապետի 04.10.2019թ. N1408-Լ որոշման 1-ին հավելվածով հաստատված՝ «Մեկ կանգառ, մեկ պատուհան» սկզբունքի ներդրման առկա վիճակի գնահատման և ներդրման շարունակականությունն ապահովող 2020-2022 թվականների միջոցառումների ծրագրի պատասխանատու պետական կառավարման համակարգի մարմինների ցանկում, իսկ ներկայացված նախագիծը մշակվել է «Մեկ կանգառ, մեկ պատուհան» ծրագրային լուծման իրականացման աշխատանքների շրջանակներում «ԵՄ-ն Հայաստանին. աջակցություն էլ-կառավարմանը» նախագծի շրջանակներում: Միաժամանակ, ՀՀ վարչապետի 04.10.2019թ. N1408-Լ որոշման մեջ ՀՀ կրթության, գիտության, մշակույթի և սպորտի նախարարության կողմից առաջարկվող փոփոխության նախաձեռնումը գտնվում է նշյալ նախարարության լիազորությունների տիրույթում:

	5. ՀՀ տարածքային կառավարման և ենթակառուցվածքների նախարարություն
	15.02.2021թ.

	
	N ՍՊ/21.1/3397-2021


	Տարածքային կառավարման և ենթակառուցվածքների նախարարությունը «Մեկ կանգառ, մեկ պատուհան» ծրագրային լուծման իրականացման աշխատանքների շրջանակներում «ԵՄ-ն Հայաստանին. աջակցություն էլ-կառավարմանը» նախագծի շրջանակներում մշակված` «Հայաստանի Հանրապետության կառավարության մի շարք որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություն չունի:
Միաժամանակ հայտնում ենք, որ «Մեկ կանգառ, մեկ պատուհան» ծրագրային լուծման իրականացման աշխատանքների համակարգում ընդգրկված թույլատրական փաստաթղթերի տրամադրման գործառույթները կարգավորելու նպատակով ընդունված՝ ՀՀ տարածքային կառավարման և ենթակառուցվածքների նախարարի 2021 թվականի փետրվարի 9-ի Հայաստանի Հանրապետության էներգետիկայի և բնական պաշարների նախարարի 2015 թվականի մայիսի 6-ի N 139-Ն հրամանի մեջ փոփոխություն կատարելու մասին N 01-Ն և 2021 թվականի փետրվարի 9-ի Հայաստանի Հանրապետության էներգետիկայի և բնական պաշարների նախարարի 2015 թվականի մայիսի 6-ի N 140-Ն հրամանի մեջ փոփոխություն կատարելու մասին N 02-Ն հրամանները՝ օրենքով սահմանված կարգով 2021 թվականի փետրվարի 10-ի թիվ ՍՊ/26.2/3032-2021 գրությամբ ներկայացվել են ՀՀ արդարադատության նախարարություն՝ պաշտոնական հրապարակման:
	Ընդունվել է:

	6. ՀՀ առողջապահության նախարարություն
	16.02.2021թ.

	
	  N ԱԱ/22.1/2526-2021



	Ի պատասխան Ձեր 2021 թվականի փետրվարի 8-ի թիվ 01/3-2/6559-2021 գրության հայտնում եմ հետևյալը.
      Կետ 12.  ՀՀ կառավարության 28 փետրվարի 2019 թվականի N 202-Ն որոշման մեջ փոփոխություններ և լրացումներ կատարելու վերաբերյալ հայտնում եմ, որ նախագծի 1-ին և 3-րդ մասերի վերաբերյալ դիտողություններ և առաջարկություններ չկան:
     Նախագծի 2-րդ մասում (№202-Ն որոշման №1 հավելվածի 25-րդ կետի) փոփոխված ժամկետների կապակցությամբ հայտնում եմ, որ ներկայացված ժամկետներում անհնարին է կազմակերպել դեղերի և դեղանյութերի փորձաքննության գործընթացը՝ ներմուծման (համապատասխանության) հավաստագիր տրամադրելու նպատակով: Պետական եկամուտների կոմիտեի կողմից ներկայացված չէ հիմնավորում գործող կարգում գործառույթի ժամկետների վերանայման մասով: Բացի այդ, №202-Ն որոշման №1 հավելվածի 25-րդ կետի ժամկետների վերանայման պարագայում հաշվի չի առնվել նույն որոշման մեջ տարբեր կետերում նշված փոխկապակցված ժամկետները. օրինակ կետեր 24; 26; 28; 82 և 83:  Նույն որոշման գործող տարբերակի № 1 հավելվածի 25-րդ և 28-րդ կետերում նշված են այն նվազագույն ժամկետները, որի ընթացքում հնարավոր է կազմակերպել և իրականացնել նույն որոշմամբ սահմանված փորձաքննությունը:
       Կետ 13. ՀՀ կառավարության 2011 թվականի  մարտի 18-ի N 281-Ն որոշման մեջ փոփոխություններ և լրացումներ կատարելու մասին Նախագծի փոփոխված ժամկետների կապակցությամբ հայտնում եմ, որ «Լիցենզավորման մասին» ՀՀ օրենքի 26-րդ հոդվածի 2-րդ մասի համաձայն լիցենզիան տրվում է լիցենզիա ստանալու համար վերոնշյալ օրենքով նախատեսված բոլոր փաստաթղթերը ներկայացվելուց հետո` 23 աշխատանքային օրվա ընթացքում, եթե օրենքով այլ ժամկետ նախատեսված չէ: Տվյալ դեպքում ՀՀ կառավարության 2011 թվականի  մարտի 18-ի N 281-Ն որոշումը ենթաօրենսդրական նորմատիվ իրավական ակտ է և դրանում նախատեսված լիցենզիայի տրամադրման ժամկետի փոփոխումը չի համապատասխանում «Լիցենզավորման մասին» ՀՀ օրենքի պահանջին:
       «Լիցենզավորման մասին» ՀՀ օրենքի 9-րդ հոդվածի 1-ին մասի համաձայն` լիցենզավորող մարմինն իր որոշումներն ընդունում է համապատասխան հանձնաժողովի եզրակացության հիման վրա:
      Վերոգրյալից հետևում է, որ 2-օրյա ժամկետում հայտի ուսումնասիրություն, հայտատուի կողմից թերությունների վերացում, փաստաթղթերի համաձայնեցնում շահագրգիռ պետական մարմինների հետ, լիցենզավորման հանձնաժողովի նիստի իրականացում անհնարին է:
      ՀՀ կառավարության 2011 թվականի  մարտի 18-ի N 281-Ն որոշումով 2-օրյա ժամկետ նախատեսելը գործնական խնդիրներ է առաջացնելու կիրառման փուլում և հայտատուի, և լիցենզավորող մարմնի համար:
      Այսպիսով, առաջարկում ենք վերանայել նախատեսվող ժամկետները` հնարավորինս համապատասխանեցնելով այդ գործընթացների իրականացման իրական ժամկետներին:

	Ընդունվել է:
Կատարվել են համապատասխան փոփոխություններ:

	7. ՀՀ ոստիկանության
	16.02.21թ.

	
	N 1/21/8615-21

	Ի պատասխան Ձեր 09.02.2021թ. թիվ 01/3-2/6559-2021 գրության` ՀՀ ոստիկանությունում ուսումնասիրվել է «Հայաստանի Հանրապետության կառավարության մի շարք որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագիծը:
Նախագծի 14-րդ կետով փոփոխվող ՀՀ կառավարության 2009 թվականի նոյեմբերի 12-ի թիվ 1308-Ն որոշման 2-րդ հավելվածի 14-րդ կետը նոր խմբագրությամբ շարադրելու արդյունքում լիցենզիաների տրամադրման ժամկետ է սահմանվում 2 աշխատանքային օրը:
Առաջարկվող ժամկետն իրատեսական չէ, քանի որ նույն հավելվածի 13-րդ կետի համաձայն նախքան լիցենզիա տրամադրելը լիցենզավորող մարմինը լիցենզիայի հայտը մերժելու հիմքերի առկայությունը ստուգելու նպատակով համապատասխան հարցում է ուղարկում շահագրգիռ պետական մարմիններին, ինչը լրացուցիչ ժամանակ է պահանջում: Բացի այդ, լիցենզիայի նշված տեսակը վերաբերում է անվտանգային ոլորտին և առավել խորը ուսումնասիրություններ է պահանջում:
Այս առումով առաջարկվում է նախատեսել լիցենզիայի տրամադրման ավելի երկար ժամկետ: Առաջարկությունը վերաբերում է նաև որոշման մյուս հավելվածներում կատարվող փոփոխություններին:
	Ընդունվել է:
Կատարվել են համապատասխան փոփոխություններ:

	8. ՀՀ ազգային անվտանգության ծառայության
	17.02.2021թ.

	
	N 11/129

	 «Հայաստանի Հանրապետության կառավարության մի շարք որոշումների մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ ՀՀ ազգային անվտանգության ծառայությունն ունի հետևյալ դիտողությունները և առաջարկությունները.
1. Նախաբանում «34-րդ հոդվածը» բառերը փոխարինել «33-րդ և 34-րդ հոդվածները» բառերով:
2. 1-ին կետում նշել Կառավարության 2010 թվականի հոկտեմբերի 21-ի № 1499-Ն որոշման լրիվ անվանումը` համաձայն «Նորմատիվ իրավական ակտերի մասին» օրենքի 17-րդ հոդվածի 8-րդ մասի, համապատասխան փոփոխություններ կատարելով նաև նախագծի ամբողջ տեքստում, իսկ «լրացումները» բառը փոխարինել «լրացումը» բառով:
3. 3-րդ կետի «N1» թիվը հանել:
4. 4-րդ և 5-րդ կետերից «թիվ» բառերը հանել:
5. 4-րդ կետից «(այսուհետ` «Միասնական հայտ» համակարգ)» բառերը հանել:
6. 5-րդ, 9-րդ, 15-րդ և 16-րդ կետերից «և լրացումները» բառերը հանել:
7. 6-րդ կետում «18 հուլիսի 2002 թվականի» բառերը փոխարինել «2002 թվականի հուլիսի 18-ի» բառերով` համաձայն «Նորմատիվ իրավական ակտերի մասին» օրենքի 18-րդ հոդվածի 6-րդ մասի, համապատասխան փոփոխություններ կատարելով նաև նախագծի 7-14-րդ կետերում:
8. 6-րդ և 7-րդ կետերում «փոփոխությունները և լրացումները» բառերը փոխարինել «լրացումը և փոփոխությունը» բառերով:
9. 8-րդ և 10-րդ կետերում «փոփոխությունները» բառից առաջ ավելացնել «լրացումը և» բառերը:
10. 9-րդ կետի 1-ին և 2-րդ ենթակետերի «ա» պարբերություններում «համակարգում» բառից հետո ավելացնել «(այսուհետ` «Միասնական հայտ» համակարգ)» բառերը:
11. 10-րդ կետի 2-րդ ենթակետում «swis.trade.gov.am համացանցային կայքէջում հասանելի «Միասնական հայտ» համակարգում (այսուհետ`  «Միասնական հայտ» համակարգ)» բառերը փոխարինել «Միասնական հայտ» համակարգում» բառերով` համաձայն նույն կետի 1-ին ենթակետի: Նույն կետի 4-րդ ենթակետից «մինչև» բառը հանել: Նույն կետի 5-րդ ենթակետից «համացանցային կայքէջում հասանելի» բառերը հանել: 
12. 11-րդ կետում «գյուղատնտեսության» բառը փոխարինել էկոնոմիկայի բառով` համաձայն «Կառավարության կառուցվածքի և գործունեության մասին» օրենքի հավելվածի 15-րդ մասի: Նույն կետում «ա)» և «բ)» տառերը փոխարինել «1)» և «2)» թվերով, իսկ «(այսուհետ`  «Միասնական հայտ» համակարգ)» բառերը հանել:
13. 12-րդ կետում «լրացումները» բառերը փոխարինել «լրացումը» բառով:
14. 13-րդ կետում «լրացումները» բառերը փոխարինել «լրացումը» բառով: Նույն կետի 4-րդ ենթակետում «9» թիվը փոխարինել «10» թվով, իսկ «(այսուհետ` «Միասնական հայտ» համակարգ)» բառերը հանել:
15. 14-րդ կետի 1-ին, 4-րդ և 7-րդ  ենթակետերից «(այսուհետ`  «Միասնական հայտ» համակարգ) էլեկտրոնային» բառերը հանել:
Նպատակահարմար է նախագծի շրջանակներում Կառավարության 2009 թվականի նոյեմբերի 12-ի 1308-Ն որոշման N 2, 3 և 4 հավելվածների համապատասխանաբար 13-րդ, 17-րդ և 20-րդ կետերից «ազգային» բառից առաջ «կառավարության առընթեր» բառերը հանել:
16. 15-րդ  և 16-րդ կետերի 1-ին ենթակետում «կետը» բառը փոխարինել «կետի 1-ին պարբերությունը» բառերով:
17. 15-րդ կետի 1-ին, 3-րդ և 16-րդ կետի 1-ին ենթակետերում «կառավարության առընթեր միջուկային անվտանգության կարգավորման պետական» բառերը փոխարինել «միջուկային անվտանգության կարգավորման» բառերով` համաձայն «Պետական կառավարման համակարգի մարմինների մասին» օրենքի 4-րդ հոդվածի 2-րդ մասի 2-րդ և 9-րդ հոդվածի 3-րդ մասի 3-րդ կետերի:
18. 16-րդ կետի 1-ին ենթակետից «(այսուհետ`  «Միասնական հայտ» համակարգ)» բառերը հանել:
19. 17-րդ կետում «փոփոխությունները և լրացումները» բառերը փոխարինել «լրացումը և փոփոխությունները» բառերով:
20. 18-րդ կետում «հրապարակման օրվան հաջորդող օրը» բառերը փոխարինել «հրապարակմանը հաջորդող օրվանից» բառերով:
Միաժամանակ, հայտնում ենք, որ լիցենզիաների, թույլտվությունների և եզրակացությունների տրամադրման` նախագծով առաջարկվող ժամկետների վերաբերյալ դիտողություններ և առաջարկություններ չունենք:

	 Ընդունվել է:
Կատարվել են համապատասխան փոփոխություններ:

	9. ՀՀ միջուկային անվտանգության կարգավորման կոմիտե
	12.02.2021թ.

	
	N 01/610/144-2021

	«Հայաստանի Հանրապետության կառավարության մի շարք որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագծով սահմանվող միասնական հայտի ներկայացման, ուսումնասիրության և համապատասխան թույլատվական փաստաթղթերի տրամադրման ժամկետներն անընդունելի են  հետևյալ հիմնավորմամբ․
· Միջուկային նյութերի ներմուծում/արտահանում (ՀՀ կառավարության 2005թվականի մարտի 24-ի N 346-Ն որոշում)՝
Համաձայն «Միջուկային զենքի չտարածման պայմանագրից բխող երաշխիքների կիրառման մասին ՀՀ և Ատոմային էներգիայի միջազգային գործակալության (այսուհետ՝ ԱԷՄԳ) միջև կնքված համաձայնագրի» միջուկային նյութերի արտահանման դեպքում արտահանող երկիրը արտահանումը թույլատրելու համար պետք է համոզվի, որ ընդունող երկիրը թույլատրել է նշված նյութի ներմուծումը, ինչից հետևում է, որ ներմուծման և արտահանման լիցենզիաները պետք է ձեռք բերվեն նախապես՝ մինչ նյութի արտահանումը։ Սույն դրույթները ամրագրված են լիցենզավորման կարգերում։ 
Միջուկային նյութերի ներմուծման/արտահանման դեպքում հայտատուն լիցենզիա ստանալու համար պետք է ներկայացնի նաև ներմուծման կամ արտահանման պայմանագրի պատճենը` բոլոր հավելվածներով` նշելով պայմանագրի բնօրինակի գտնվելու վայրը, ընդորում միջուկային նյութերի ներմուծման լիցենզիա ստանալու մասին հայտը և դրան կից փաստաթղթերը  կարգավորող մարմին պետք է ներկայացվեն մինչև ՀՀ մաքսային տարածք դրանք ներմուծելը, բայց ոչ ուշ, քան 3 ամիս առաջ:
Միջուկային նյութերը ՀՀ ներմուծելու դեպքում ստացողը, ներմուծման նախատեսված օրվանից երկու շաբաթ առաջ, ներմուծման մասին նախնական տեղեկատվություն է ներկայացնում կարգավորող/լիցենզավորող մարմին: Կարգավորող մարմինը նախնական տեղեկատվությունը ստանալուց հետո` 3-օրյա ժամկետում, ԱԷՄԳ-ին ծանուցում է միջուկային նյութի ստացման մասին:
· Ռադիոակտիվ նյութերի (ռադիոակտիվ նյութեր պարունակող սարքեր)  ներմուծում/արտահանում (ՀՀ կառավարության  2004 թվականի դեկտեմբերի 9-ի N 1790-Ն որոշում)՝
հայտին կից ներկայացվում են՝ ներմուծվող ռադիոակտիվ նյութերի կամ ռադիոակտիվ նյութեր պարունակող սարքերի ձեռքբերման, իսկ արտահանվող ռադիոակտիվ նյութերի կամ ռադիոակտիվ նյութեր պարունակող սարքերի օտարման (վաճառքի, փոխանցման, վերանորոգման ուղարկելու) պայմանագրի պատճենը: Եթե ռադիոակտիվ նյութերի կամ ռադիոակտիվ նյութեր պարունակող սարքերի ներմուծումը կամ արտահանումն իրականացվում է միջազգային կամ օտարերկրյա կազմակերպության հետ համագործակցության ծրագրի շրջանակներում, ապա պետք է ներկայացվի այդ ծրագրի պատճենը։ 
Առաջին, երկրորդ և երրորդ դասերի ռադիոակտիվ նյութերի ու ռադիոակտիվ նյութեր պարունակող սարքերի արտահանման լիցենզիա ստանալու մասին հայտին կից լրացուցիչ պետք է ներկայացվի նաև արտահանվող ռադիոակտիվ նյութերի ու ռադիոակտիվ նյութեր պարունակող սարքերի ներմուծման համար ստացող կողմի պետության օրենսդրությամբ սահմանված թույլտվության/լիցենզիա պատճենը: (ԱԷՄԳ-ի Վարքագծի կանոնների (Code of Condact on the Safety and Security of Radioactive Sources))։
Ռադիոակտիվ նյութերի կամ ռադիոակտիվ նյութեր պարունակող սարքերի ներմուծման լիցենզիա ստանալու մասին հայտը և դրան կից փաստաթղթերը լիցենզավորող մարմին պետք է ներկայացվեն Հայաստանի Հանրապետության համապատասխան մաքսակետ` դրանց հասնելուց առնվազն մեկ ամիս առաջ:
Ներմուծվում/ արտահանվում են տարբեր դասի, տիպի ռադիոակտիվ նյութեր, որոնց համար լիցենզիա տալը/մերժելը պահանջում է առանձնահատուկ մոտեցում, բազմակողմանի քննարկում, հավաստիանալու, որ հայցվող գործունեությունն իրականացվելու է անվտանգ, միջուկային և ճառագայթային անվտանգության պահանջների պահպանմամբ։
	Միջուկային կամ ռադիոակտիվ նյութերի (ռադիոակտիվ նյութեր պարունակող սարքերի) կամ ռադիոակտիվ թափոնների ներմուծման/արտահանման գործընթացում ներգրավված են ոչ միայն լիցենզավորող մարմինն ու հայտատուն, այլ նաև արտադրողը, մատակարարը, վաճառողը, ԱէՄԳ-ն (միջուկային նյութերի ներմուծման/ արտահանման դեպքում), որոնք ներգրավվում են գործընթացին, այն ձեռնարկելուց առաջ և հետո, և որոնց նախնական ծանուցումը կամ համապատասխան համաձայնությունների ստացումը պահանջում են տևական ժամանակ, և  հայտի ներկայացման, ուսումնասիրության և համապատասխան լիցենզիաների  տրամադրման ժամկետների հնարավոր կրճատումը բացասաբար կանդրադառնա անվտանգության պատշաճ մակարդակի վրա։
Ելնելով վերոհիշյալից, առաջարկվում է նախագծի 15-րդ, 16-րդ և 17-րդ կետերով նախատեսված հայտի  ուսումնասիրության և համապատասխան լիցենզիաներ տրամադրելու ժամկետներին վերաբերող դրույթները հանել, վերոհիշյալ ապրանքների (նյութեր, սարքեր) հայտերի քննարկման և լիցենզիա տրամադրելու ժամկետները թողնելով «Լիցենզավորման մասին» ՀՀ օրենքով ամրագրված համապատասխան կարգավորումներին։ 


	  Ընդունվել է:
     Կատարվել են համապատասխան փոփոխություններ:

	10. ՀՀ սննդամթերքի անվտանգության տեսչական մարմին
	15.02.2021թ.

	
	N 01/06.1/1/903-2021

	     «Հայաստանի Հանրապետության կառավարության մի շարք որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկում ենք նախագծի  1-ին կետից հանել 1-ին  և 2-րդ ենթակետերը, քանի որ Հայաստանի Հանրապետության կառավարության՝ 2010 թվականի հոկտեմբերի 21-ի N 1499-Ն որոշման N 1 հավելվածի 11-րդ կետով սահմանվում է, որ NN 1, 2 և 3, 5 ձևերի անասնաբուժական վկայականները տրվում կամ մերժվում են անասնաբուժական ծառայություն դիմում ներկայացվելուց հետո մեկօրյա ժամկետում, իսկ համաձայն «Անասնաբուժության մասին»  օրենքի 17-րդ հոդվածի 1-ին մասի 7-րդ կետի՝ համայնքը սպասարկող անասնաբույժն իր կողմից սպասարկվող համայնքի տարածքում պարտավոր է իրականացնել Հայաստանի Հանրապետության տարածքում փոխադրվող անասնաբուժական պետական վերահսկողության ենթակա ապրանքների համար անասնաբուժական ուղեկցող փաստաթղթերի տրամադրում: Հետևաբար NN 1, 2 և 3, 5 ձևերի անասնաբուժական վկայականները տրվում են անասնաբուժական ծառայության կողմից, ոչ  թե անասնաբուժության բնագավառում պետական վերահսկողություն իրականացնող պետական մարմնի:
Միաժամանակ հայտնում ենք, որ ներկա պահին ներմուծման և արտահանման գործընթացն իրականացվում է բացառապես թղթային եղանակով:

	   Ընդունվել է:
Կատարվել են համապատասխան փոփոխություններ:

	11. ՀՀ հանրային ծառայությունները կարգավորող հանձնաժողով
	18.02.2021թ.

	
	N ԳԲ/34.1-Մ4-2/460-2021

	ՀՀ հանրային ծառայությունները կարգավորող հանձնաժողովը «Մեկ կանգառ, մեկ պատուհան» ծրագրային լուծման իրականացման աշխատանքների ընթացքում «ԵՄ-ն Հայաստանին. աջակցություն էլ-կառավարմանը» նախագծի շրջանակում մշակված` «Հայաստանի Հանրապետության կառավարության մի շարք որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առարկություններ և առաջարկություններ չունի: 
Հայտնում եմ նաև, որ հանձնաժողովի կողմից որպես արտաքին առևտրի շրջանակում իրականացվող լիցենզավորման ենթակա գործունեություն, ի սկզբանե նշվել է բնական գազի ներկրումն ու արտահանումը։ Միաժամանակ, ինչպես արդեն տեղեկացվել եք հանձնաժողովի 2020 թվականի մարտի 5-ի №ԳԲ/34․1-Մ4-2/802-20 գրությամբ (կցվում է), վերոնշյալ լիցենզիաների տրամադրման հայտերի ուսումնասիրության,  թույլատվական փաստաթղթերի տրամադրման կամ մերժման գործընթացների ապահովումը երկու աշխատանքային օրվա ժամկետում անիրատեսական է՝ հաշվի առնելով այն, որ, նախ, լիցենզիաների տրամադրումը հանձնաժողովի գործունեության էությունը  կազմող առանցքային իրավասություններից է, և պահանջում է կարգավորվող ոլորտներին բնորոշ և նեղ մասնագիտացում պահանջող տեխնիկական, տնտեսական և իրավական գիտելիքների համախումբ: Այդ գործընթացում ներգրավված են հանձնաժողովի տարբեր կառուցվածքային ստորաբաժանումներ, որոնք իրականացնում են լիցենզավորման գործընթացին առնչվող տևական ժամանակ պահանջող ուսումնասիրություններ ու վերլուծություններ։ Ինչպես հանձնաժողովի կողմից իրականացվող ցանկացած գործընթաց, այնպես էլ գազի ներկրման և արտահանման լիցենզավորումը, ելնելով հանրության համար դրանց կարևորությունից և երկրի համար ռազմավարական նշանակությունից, իրականացվում է բաց և թափանցիկ, հանրության մասնակցության ապահովմամբ հանձնաժողովի դռնբաց նիստերում, ինչը, բնականաբար, ելնելով նաև նորմատիվ իրավական ակտերով ամրագրված ընթացակարգային պահանջներից, երկու աշխատանքային օրվա ընթացքում ապահովվել հնարավոր չէ։

	Ընդունվել է:

	12. ՀՀ ֆինանսների նախարարություն
	19.02.2021թ.

	
	N 01/2-1/2385-2021

	 «Մեկ կանգառ, մեկ պատուհան» ծրագրային լուծումների իրականացման աշխատանքների և «ԵՄ-ն Հայաստանին. աջակցություն էլ-կառավարմանը» նախագծի շրջանակներում մշակված` «Հայաստանի Հանրապետության կառավարության մի շարք որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է:

	13. ՀՀ շրջակա միջավայրի նախարարության
	19.02.2021թ.

	
	N 1/01.6/1132-2021

	Նախագծով առաջարկվում է սահմանել թույլատվական փաստաթղթերի ստացման նպատակով դիմումի (միասնական հայտի) ներկայացման, ուսումնասիրության և համապատասխան թույլատվական փաստաթղթերի տրամադրման միասնական ժամկետ՝ երկու աշխատանքային օր, ինչը իրատեսական չէ որոշ ապրանքների արտահանման/ներմուծման թույլտվության կամ լիցենզիայի տրամադրման համար։ Օրինակ՝
· նախագծի 6-րդ և 7-րդ կետերով առաջարկվող փոփոխությունների առումով անհրաժեշտ է նկատի ունենալ, որ Կառավարության 18 հուլիսի 2002 թվականի N 1173-Ն և N 1174-Ն որոշումների N1 հավելվածների 7-րդ կետերում սահմանված է, որ՝ առանձին դեպքերում տվյալ վայրի բույսի կամ կենդանու արտահանման կամ ներմուծման բնապահպանական նպատակահարմարությունը որոշելու համար Հայաստանի Հանրապետության շրջակա միջավայրի նախարարության կողմից կատարվում է հարցում համապատասխան կազմակերպություններին, կամ կազմակերպվում են մասնագիտական քննարկումներ՝ դրանց մասնակից դարձնելով գիտական և շահագրգիռ կազմակերպությունների մասնագետներին։
Մասնագիտական քննարկման են ենթակա նաև արտահանող կամ ներմուծող երկրների ու միջազգային կարմիր գրքերում գրանցված հազվագյուտ և անհետացման վտանգված վայրի բույսերի կամ կենդանիների՝ գիտահետազոտական, մշակության մեջ ներդրման և բնական պայմաններում դրանց վերարտադրության նպատակներով արտահանման կամ ներմուծման համար ներկայացված հայտերը:
· Նախագծի 10-րդ կետով Կառավարության 2014 թվականի դեկտեմբերի 25-ի N 1524-Ն որոշման 5-րդ կետով հաստատված N 4 հավելվածում կատարվող փոփոխություններում նույնպես ամրագրված է երկու աշխատանքային օրվա ժամկետը։ Այս կապակցությամբ հարկ է նշել, որ վերոնշյալ որոշմամբ հաստատված է Հայաստանի Հանրապետության կողմից արտաքին առևտրի դեպքում սահմանափակումների ենթակա ապրանքների արտահանման և (կամ) ներմուծման լիցենզիաների ու թույլտվությունների տրամադրման շրջանակային կարգ, որի գործողությունը տարածվում է ոչ սակագնային կարգավորման միջոցների (40 և ավելի ապրանքախմբեր, յուրաքանչյուրը՝ բազմաթիվ ապրանքատեսակներով) վրա։ Յուրաքանչյուր ապրանքատեսակ ունի իր առանձնահատկությունները, ինչից ելնելով «Եվրասիական տնտեսական միության մասին» 2014 թվականի մայիսի 29-ի պայմանագրի 7-րդ հավելվածի՝ երրորդ երկրների առնչությամբ ոչ սակագնային կարգավորման միջոցների մասին Արձանագրության 13-րդ կետով սահմանված է, որ «լիցենզիան տրամադրվում է կամ լիցենզիայի տրամադրումը մերժվում է 15 աշխատանքային օրվա ընթացքում»։
Ելնելով վերոգրյալից, առաջարկվում է թույլատվական փաստաթղթերի ստացման նպատակով դիմումի (միասնական հայտի) ներկայացման, ուսումնասիրության և համապատասխան թույլատվական փաստաթղթերի տրամադրման միասնական ժամկետ սահմանել հինգ աշխատանքային օր։
· Նախագծի 10-րդ կետում առաջարկվում է նաև կատարել հետևյալ փոփոխություններն ու լրացումները․
	ա)  2-րդ ենթակետի «ռեգիստրում պետական գրանցման համարը» բառերը հանել, իսկ «հաշվառման համարը» բառերից հետո լրացնել «գործունեության իրականացման վայրը» բառերով,
	 բ)  լրացնել հետևյալ բովանդակությամբ նոր ենթակետով.
 «3.1) 12-րդ կետը լրացնել հետևյալ բովանդակությամբ նոր ենթակետով․     
6) տվյալ ապրանքատեսակի անդրսահմանային փոխադրման ոլորտը           կանոնակարգող ՀՀ օրենսդրությամբ սահմանված այլ փաստաթղթեր»,
 	գ)  4-րդ կետը շարադրել հետևյալ խմբագրությամբ. 
  «4) 13-րդ կետը «կողմից,» բառից հետո լրացնել «պահանջվող բոլոր» բառերով»,
	 դ)  լրացնել հետևյալ բովանդակությամբ նոր ենթակետով.
«4.1) 14-րդ կետում 1-ին ենթակետը «1)» բառից հետո լրացնել «չեն        ներկայացվել պահանջվող բոլոր փաստաթղթերը կամ տվյալները,»»,
	  ե)   լրացնել հետևյալ բովանդակությամբ նոր ենթակետով.
«4.2) 15-րդ կետում «13-րդ» բառը փոխարինել «14-րդ» բառով»,
 	 զ)   լրացնել հետևյալ բովանդակությամբ նոր ենթակետով.
 «4.3) 16-րդ կետում «տրամադրվում է հայտատուին» բառից հետո լրացնել «կամ ուղարկվում է փոստով կամ տրամադրվում է «Միասնական հայտ» էլեկտրոնային համակարգով» բառերով, իսկ «Նախքան» բառը փոխարինել «Լիցենզիան թղթային տարբերակով տրամադրելու դեպքում, նախքան» բառերով»,
   	 է)   5-րդ կետը շարադրել հետևյալ խմբագրությամբ.
  «5)	24-րդ կետը շարադրել հետևյալ խմբագրությամբ.
«24․ Թույլտվությունները և եզրակացությունները տրամադրվում կամ մերժվում են հայտը, իսկ «Միասնական հայտ»  էլեկտրոնային համակարգով հայտ ներկայացնելու դեպքում՝ համացանցային կայքէջում ենթահայտը և պահանջվող բոլոր փաստաթղթերը կամ տվյալները ներկայացնելու օրվանից՝ մինչև երեք աշխատանքային օրվա ընթացքում»,
	ը) 6-րդ կետը շարադրել հետևյալ խմբագրությամբ.
«25-րդ կետը շարադրել հետևյալ խմբագրությամբ.
«25.Եզրակացությունները տրամադրվում կամ դրանց տրամադրումը մերժվում է մեկանգամյա լիցենզիաների տրամադրման կամ մերժման համար սույն որոշմամբ սահմանված դրույթներին համապատասխան։»»,
	թ)   7-րդ կետը հանել,
	ժ)   8-րդ կետը շարադրել հետևյալ խմբագրությամբ.
    «27-րդ կետում «Նախքան» բառը փոխարինել «Թույլտվությունը կամ     եզրակացությունը թղթային տարբերակով տրամադրելու դեպքում, նախքան» բառերով»,
	ժա)   9-րդ կետը հանել։

	 Ընդունվել է:
Կատարվել են համապատասխան փոփոխություններ:





























































































Չի ընդունվել: 
Հաշվի առնելով, որ ՀՀ կառավարության 2014 թվական դեկտեմբերի 25-ին N 1524-Ն որոշման 4-րդ հավելվածով սահմանված է լիցենզիաների ու թույլտվությունների տրամադրման շրջանակային կարգը և առնչվում է նույն որոշման 3-րդ հավելվածով սահմանված բոլոր պետական կառավարման մարմիններին, նշյալ առաջարկի մասով նախագծում փոփոխություն չի կատարվել:

	14. Առևտրաարդյունաբերական պալատ
	23.02.2021թ.

	
	N 01-01/17

	Դիտողություններ չկան:
	 Ընդունվել է:

	15. ՀՀ արդարադատության նախարարություն
	22.03.2021թ.

	
	N 01/27.0.01/6962-2021

	1. «Հայաստանի Հանրապետության կառավարության մի շարք որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) 1-ին կետով  նախատեսվում է փոփոխություն կատարել Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ:
Մինչդեռ, հարկ ենք համարում նշել, որ Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման նախաբանում բացակայում են նշված որոշումը ընդունելու իրավական հիմքը սահմանող լիազորող նորմերը: 
Այս առումով հարկ է նկատի ունենալ ՀՀ սահմանադրության 6-րդ հոդվածի 2-րդ մասի դրույթները, համաձայն որոնց՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
«Նորմատիվ իրավական ակտերի մասին» օրենքի 37-րդ հոդվածի 3-րդ մասի պահանջների համաձայն՝ եթե նորմատիվ իրավական ակտը հակասում է հետագայում ուժի մեջ մտած ավելի բարձր իրավաբանական ուժ ունեցող նորմատիվ իրավական ակտին, ապա իրավաստեղծ մարմինը, բացառությամբ Ազգային ժողովի և հանրաքվեով ընդունված օրենքների (...), պարտավոր է իր ընդունած նորմատիվ իրավական ակտն ուժը կորցրած ճանաչելու մասին կամ փոփոխություն կամ լրացում կատարելու մասին ընդունել նորմատիվ իրավական ակտ ավելի բարձր իրավաբանական ուժ ունեցող նորմատիվ իրավական ակտերն ուժի մեջ մտնելու օրվանից հետո` երկու ամսվա ընթացքում (...):
Ելնելով վերոգրյալից՝ անհրաժեշտ է Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման նախաբանում հղում կատարել այն իրավական ակտին, որով ՀՀ կառավարությունը լիազորվել է ընդունելու հիշյալ որոշումը:
Նույն նկատառումը վերաբերում է նաև Նախագծի 9-րդ կետին, որով նախատեսվում է փոփոխություններ կատարել Հայաստանի Հանրապետության կառավարության 2015 թվականի նոյեմբերի 5-ի N 1331-Ն որոշման մեջ: Ելնելով «Նորմատիվ իրավական ակտերի մասին» օրենքի 13-րդ հոդվածի 1-ին  մասի պահանջներից՝ առաջարկում ենք հիշյալ որոշման նախաբանում նշել օրենսդրական իրավական ակտի այն հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

	1. Չի ընդունվել:
ՀՀ պետական եկամուտների կոմիտեին հանձնարարվել էր «Նորմատիվ իրավական ակտերի մասին» օրենքի 34-րդ հոդվածի 1-ին մասը իրացնելու նպատակով «ԵՄ-ը Հայաստանի թվային օրակարգի համար» ծրագրի շրջանակներում մշակված օրենսդրական փոփոխությունները ՀՀ Վարչապետի աշխատակազմ ներկայացնել մեկ փաթեթի տեսքով, որը սահմանված կարգով իրականացվել է, սակայն 
փաթեթում ներառված` Հայաստանի Հանրապետության կառավարության 2010 թվականի հոկտեմբերի 21-ի N 1499-Ն և Հայաստանի Հանրապետության կառավարության 2015 թվականի նոյեմբերի 5-ի N 1331-Ն որոշումների ՀՀ Սահմանադրությանը համապատասխանեցումը չի առնչվում ՀՀ ՊԵԿ իրավասությանը, ինչպես նաև ներկայացված փաթեթին:

 

	2. Նախագծի 1-ին կետում «19-րդ կետը», ինչպես նաև «19.» բառերն ու թիվն անհրաժեշտ է փոխարինել համապատասխանաբար «19.1-րդ կետը» և «19.1.» բառերով և թվով, քանի որ անասնաբուժական ուղեկցող փաստաթղթերի, անվտանգության սերտիֆիկատների և համապատասխանության տեղեկանքի՝ էլեկտրոնային եղանակով լրացման, ներբեռնման և տպման վերաբերյալ կարգավորումները նախատեսված են Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման 1-ին կետի 1-ին ենթակետով հաստատված N 1 հավելվածի 19.1-րդ կետով: Միևնույն ժամանակ նոր խմբագրությամբ շարադրվող նշված կետում «համակարգում միջոցով» բառերն անհրաժեշտ է փոխարինել «համակարգի միջոցով» բառերով:
	2. Ընդունվել է:
Նախագծի 1-ին կետը խմբագրվել է:


	3. Նախագծի 2-րդ կետով նախատեսվում է փոփոխություններ կատարել Հայաստանի Հանրապետության կառավարության 2007 թվականի օգոստոսի 30-ի N 1093-Ն որոշման մեջ, որի նախաբանում որպես հիշյալ ենթաօրենսդրական նորմատիվ իրավական ակտի լիազորող նորմ հղում է կատարված «Բուսասանիտարիայի մասին» օրենքի 14-րդ հոդվածի 9-րդ կետին, սակայն հարկ է նշել, որ «Բուսասանիտարիայի մասին» օրենքի 14-րդ հոդվածը 9-րդ կետ չունի:     Այս առումով հայտնում ենք, որ հիշյալ որոշման նախաբանում անհրաժեշտ է հղում կատարել այն իրավական ակտին, որով ՀՀ կառավարությունը լիազորվել է ընդունելու հիշյալ որոշումը:

	3. Չի ընդունվել:
ՀՀ պետական եկամուտների կոմիտեին հանձնարարվել էր «Նորմատիվ իրավական ակտերի մասին» օրենքի 34-րդ հոդվածի 1-ին մասը իրացնելու նպատակով «ԵՄ-ը Հայաստանի թվային օրակարգի համար» ծրագրի շրջանակներում մշակված օրենսդրական փոփոխությունները ՀՀ Վարչապետի աշխատակազմ ներկայացնել մեկ փաթեթի տեսքով, որը սահմանված կարգով իրականացվել է, սակայն 
փաթեթում ներառված` Հայաստանի Հանրապետության կառավարության 2007 թվականի օգոստոսի 30-ի N 1093-Ն որոշման ՀՀ Սահմանադրությանը համապատասխանեցումը չի առնչվում ՀՀ ՊԵԿ իրավասությանը, ինչպես նաև ներկայացված փաթեթին:

	4. Նախագծի 3-րդ կետի 2-րդ ենթակետով նախատեսվող կարգավորման անհրաժեշտությունը կարծում ենք՝ բացակայում է, քանի որ 1-ին ենթակետով արդեն իսկ նախատեսվում է հայտը  swis.trade.gov.am համացանցային կայքէջում հասանելի «Միասնական հայտ» համակարգի միջոցով ներկայացնելու վերաբերյալ կարգավորում:

	4. Ընդունվել է:
Նախագծի 3-րդ կետի 2-րդ ենթակետը խմբագրվել է:


	5. Նախագծի 4-րդ կետով՝ նոր խմբագրությամբ շարադրվող Հայաստանի հանրապետության կառավարության 2010 թվականի դեկտեմբերի 30-ի N 1772-Ն որոշման հավելվածի 11-րդ կետի առաջին պարբերությունը առաջարկում ենք շարադրել հետևյալ խմբագրությամբ՝
«Ապրանքների ծագման երկրի հավաստագիր ստանալու համար Հայաստանի Հանրապետության իրավաբանական, ֆիզիկական անձինք և անհատ ձեռնարկատերերը թղթային կամ էլեկտրոնային եղանակով (swis.trade.gov.am համացանցային կայքէջում հասանելի «Միասնական հայտ» համակարգում ենթահայտ ներկայացնելու միջոցով) Հայաստանի Հանրապետության առևտրաարդյունաբերական պալատ են ներկայացնում՝»:
	5. Ընդունվել է:
Նախագծի 4-րդ կետը հանվել է:


	6. Նախագծի 6-րդ կետի 1-ին ենթակետում «պարբերությունով» բառն առաջարկում ենք փոխարինել «նախադասությամբ» բառով:

	6. Ընդունվել է:
Նախագծի 6-րդ կետի 1-ին ենթակետը խմբագրվել է:

	7. Նախագծի 7-րդ կետում «հայաստանի հանրապետության» բառերն անհրաժեշտ է փոխարինել «Հայաստանի Հանրապետության» բառերով:
	7. Ընդունվել է:
Նախագծի 7-րդ կետը խմբագրվել է:

	8. Նախագծի 9-րդ կետի 1-ին ենթակետի «գ» պարբերությունում՝ նոր խմբագրությամբ շարադրվող 7-րդ կետում «էլեկտրոնային» բառից հետո առաջարկում ենք լրացնել «եղանակով» բառը:
	8. Ընդունվել է:
Նախագծի 9-րդ կետի 1-ին ենթակետը խմբագրվել է:

	9. Նախագծի 11-րդ կետով նախատեսվում է փոփոխություն կատարել Հայաստանի Հանրապետության կառավարության 2004 թվականի հունիսի 25-ի N 908-Ն որոշման մեջ, որի նախաբանում որպես ենթաօրենսդրական նորմատիվ իրավական ակտի իրավական հիմքը սահմանող լիազորող նորմ հղում է կատարված Հայաստանի Հանրապետության մաքսային օրենսգրքի 20-րդ հոդվածին, սակայն հարկ է նշել, որ Հայաստանի Հանրապետության մաքսային օրենսգիրքը, բացառությամբ «Մաքսային կարգավորման մասին» օրենքի 259-րդ հոդվածով սահմանված դրույթների, ուժը կորցրած է ճանաչվել նույն օրենքի 258-րդ հոդվածի 2-րդ մասով:
Հաշվի առնելով վերոգրյալը՝ գտնում ենք, որ Հայաստանի Հանրապետության կառավարության 2004 թվականի հունիսի 25-ի N 908-Ն որոշման նախաբանում անհրաժեշտ է հղում կատարել այն իրավական ակտին, որով Հայաստանի Հանրապետության կառավարությունը լիազորվել է ընդունելու հիշյալ որոշումը:
	9. Չի ընդունվել:
«Մաքսային կարգավորման մասին» օրենքի 259-րդ հոդվածի  6-րդ կետի համաձայն` Մինչև սույն օրենքն ուժի մեջ մտնելն ընդունված՝ մաքսային օրենսդրությանը վերաբերող Հայաստանի Հանրապետության իրավական ակտերը սույն օրենքն ուժի մեջ մտնելուց հետո շարունակում են գործել Միության մաքսային օրենսգրքով, Միության իրավանորմատիվային հիմքը կազմող այլ իրավական ակտերով, սույն օրենքով, ինչպես նաև Պայմանագրով սահմանված դրույթներին համապատասխանող և չհակասող մասով մինչև դրանց ուժը կորցրած ճանաչելը կամ ամբողջական համապատասխանեցումը Միության մաքսային օրենսդրությանը:

	10. Նախագծի 11-րդ կետով նախատեսվում է նոր խմբագրությամբ շարադրել Հայաստանի Հանրապետության կառավարության 2004 թվականի հունիսի 25-ի N 908-Ն որոշման հավելվածի 4-րդ կետը, որով նույն կետի իմաստով եզրակացության տրամադրման համար նախատեսված փաստաթղթերի ցանկում նախատեսվում է լրացնել swis.trade.gov.am համացանցային կայքէջում հասանելի «Միասնական հայտ» համակարգում ենթահայտը: 
Այս առումով գտնում ենք, որ նախագծի հիշյալ կետն ունի վերանայման կարիք, քանի որ հիշյալ փոփոխության պարագայում swis.trade.gov.am համացանցային կայքէջում հասանելի «Միասնական հայտ» համակարգում ենթահայտը դիտարկվելու է որպես փաստաթուղթ:
	10. Ընդունվել է:
Նախագծի 11-րդ կետը խմբագրվել է:


	11. Նախագծի 13-րդ կետում «9-րդ» բառն անհրաժեշտ է փոխարինել «10-րդ» բառով:
	11. Ընդունվել է:
Նախագծի 13-րդ կետը խմբագրվել է:

	12. Նախագծի 15-րդ կետում « Հավելված N 1-ի մեջ» բառերն առաջարկում ենք փոխարինել «Հավելված N 1-ում» բառերով:
	12. Ընդունվել է:
Նախագծի 15-րդ կետը խմբագրվել է:

	13. Նախագծի ամբողջ տեքստում «ՀՀ» հապավումն անհրաժեշտ է փոխարինել «Հայաստանի Հանրապետության» բառերով:

	13. Ընդունվել է:
Նախագծում կատարվել են համապատասխան փոփոխություններ:

	14. Նախագծի մի շարք դրույթներով նախատեսվում է նաև կատարել փոփոխություններ՝ հիմնականում տարբեր դեպքերում լիցենզիա թույլտվություն տրամադրման կամ մերժելու  մասին հայտատուին տեղեկացնելու ժամկետների վերաբերյալ, սակայն նախագծին կից ներկայացված հիմնավորման մեջ ժամկետային փոփոխություններին անդրադարձ չի կատարվել:
Հաշվի առնելով վերոգրյալը գտնում ենք, որ նախագծին կից ներկայացված հիմնավորման մեջ անհրաժեշտ է նախատեսել դրույթներ, ինչը հնարավորություն կընձեռի գնահատելու հիշյալ ժամկետային փոփոխությունների իրավաչափությունն ու հիմնավորվածությունը:
	14. Ընդունվել է:
Նախագծի հիմնավորումը խմբագրվել է:

	16. ՀՀ Վարչապետի աշխատակազմ իրավաբանական վարչության եզրակացությունը

	 Նախագծի նախաբանում նշված չէ նորմատիվ իրավական ակտի այն դրույթը, որ կառավարությանը լիազորում է փոփոխություն կամ լրացում կատարել ՀՀ կառավարության 2010 թվականի հոկտեմբերի 21-ի N 1499-Ն և 2014 թվականի դեկտեմբերի 11-ի N 1404-Ն որոշումների մեջ, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
	Չի ընդունվել:
ՀՀ պետական եկամուտների կոմիտեին հանձնարարվել էր «Նորմատիվ իրավական ակտերի մասին» օրենքի 34-րդ հոդվածի 1-ին մասը իրացնելու նպատակով «ԵՄ-ը Հայաստանի թվային օրակարգի համար» ծրագրի շրջանակներում մշակված օրենսդրական փոփոխությունները ՀՀ Վարչապետի աշխատակազմ ներկայացնել մեկ փաթեթի տեսքով, որը սահմանված կարգով իրականացվել է, սակայն փաթեթում ներառված` Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման ՀՀ Սահմանադրությանը համապատասխանեցումը չի առնչվում ՀՀ ՊԵԿ իրավասությանը, ինչպես նաև ներկայացված փաթեթին:
 Ինչ վերաբերում է 2014 թվականի դեկտեմբերի 11-ի N 1404-Ն որոշմանը, ապա հայտնում ենք, որ նախագծով չի նախատեսվում փոփոխություն կամ լրացում կատարել նշված  որոշման մեջ:  

	17. ՀՀ Վարչապետի աշխատակազմի  սոցիալական հարցերի վարչության եզրակացությունը

	Համակարծիք լինելով Կրթության, գիտության, մշակույթի և սպորտի նախարարության դիրքորոշմանը, որն ամփոփված է նախագծին կից ամփոփաթերթում, առաջարկում ենք  Կրթության, գիտության, մշակույթի և սպորտի նախարարության հետ քննարկել ՀՀ վարչապետի 2019 թվականի հոկտեմբերի 4-ի N 1408-Լ որոշման մեջ  (որը համաձայն նախագծի հիմնավորման վերջինիս ընդունման հիմքերից է) համապատասխան փոփոխություններ առաջարկելու հարցը։ Միաժամանակ, գտնում ենք, որ նախագծի 9-րդ կետով նախատեսված  լրացումներն ու փոփոխությունները կատարելիս, անհրաժեշտ է նկատի ունենալ «Մշակութային արժեքների արտահանման և ներմուծման մասին» օրենքի 10-րդ հոդվածի 1-ին մասի կարգավորումը, համաձայն որի արտահանվող կամ ժամանակավոր արտահանվող մշակութային արժեքները ենթակա են պարտադիր փորձաքննության, բացառությամբ պարզեցված կարգով՝  առանց սահմանափակումների ենթակա մշակութային արժեքների և մշակութային նշանակության առարկաների, ինչպես նաև ՀՀ կառավարության 2005 թվականի մայիսի 12-ի N 630-Ն որոշման հավելվածի 2-րդ գլխի դրույթները, որոնք սահմանում են մշակութային արժեքների փորձաքննության տեսակները (դրանց մեջ մտնում է, օրինակ, արժեքի տեսողական (վիզուալ)  ուսումնասիրման եղանակով իրականացվող փորձաքննությունը):
	Չի ընդունվել:
Նախագծի 9-րդ կետով փոփոխություններ և լրացումներ են նախատեսվում կատարել Հայաստանի Հանրապետության կառավարության 2014 թվականի դեկտեմբերի 25-ի N 1524-Ն որոշման 5-րդ կետով հաստատված N 4 հավելվածով հաստատված Հայաստանի Հանրապետության կողմից արտաքին առևտրի դեպքում սահմանափակումների ենթակա ապրանքների արտահանման և (կամ) ներմուծման լիցենզիաների ու թույլտվությունների տրամադրման շրջանակային կարգում, իսկ ՀՀ կառավարության 2005 թվականի մայիսի 12-ի N 630-Ն որոշման հավելվածի 2-րդ գլխով սահմանված են մշակութային արժեքների փորձաքննության տեսակները:
Հաշվի առնելով վերոգրյալը` հայտնում ենք, որ Նախագծով առաջարկվող փոփոխություններն առնչվում են թույլատվական փաստաթղթեր ստանալու համար դիմումների ներկայացման և թույլատվական փաստաթղթերի տրամադրման գործընթացը «Միասնական հայտ» համակարգի միջոցով իրականացնելու գործընթացին, իսկ ինչ վերաբերում է համապատասխան գերատեսչության կողմից զննման գործընթացի առկայությանը, ապա առաջարկում ենք քննարկել նշված համակարգի միջոցով համապատասխան հայտի ընդունումից հետո համակարգում զննման գործընթացի իրականացման արդյունքների ներառումը` մաքսային ձևակերպումների շղթան ավտոմատացնելու նպատակով:
Հայտնում ենք նաև, որ այլ գերատեսչությունների կողմից թույլտվությունների տրամադրման ընթացքում նույնպես առկա են նմուշների վերցման կամ զննման  գործընթացի իրականացում, հետևաբար առաջարկում ենք քննարկել համանման մոտեցումների սահմանման հարցը:  

	18. ՀՀ Վարչապետի աշխատակազմի ֆինանսատնտեսագիտական վարչության եզրակացությունը

	1. Հաշվի առնելով, որ որոշ շահագրգիռ մարմինների կողմից ներկայացված դիրքորոշումներն ամփոփաթերթի շրջանակներում նշվել են ընդունվել է, սակայն նախագծում առաջարկությունները իրացված չէ, կամ հակառակը, ուստի խնդրում եմ քննարկել և հնարավորինս բացառել նման անհամապատասխանությունները (օրինակ՝ Արդարադատության նախարարության կողմից ներկայացված 10-րդ առաջարկության մասով, Միջուկային անվտանգության կարգավորման կոմիտեի առաջարկության մասով, որն ըստ էության վերաբերում էր նախագծի 14-16-րդ կետերին, և որոնց մասով ներկայացված առաջարկություններն ամփոփաթերթում նշվել են ընդունված, սակայն 16-րդ կետի մասով կարծես թե ընդունված չէ):

	1.  Ընդունվել է:
Նախագծում կատարվել են համապատասխան փոփոխություններ:


	2. Նախագծի 2-րդ կետից հետո նշված է 1-ին ենթակետ, որը սակայն այլ որոշում է իրենից ենթադրում, ուստի առաջարկում ենք խմբագրել համարակալումը: 
	2. Ընդունվել է:
Նախագծում կատարվել են համապատասխան փոփոխություններ:


	3. Հաշվի առնելով ՀՀ կառավարության կառուցվածքային փոփոխությունները՝ խնդրում եմ քննարկել և համապատասխան որոշումներում պետական մարմինների մասով կիրառված ձևակերպումները համապատասխանեցնել «Կառավարության կառուցվածքի և գործունեության մասին» ՀՀ օրենքին և «Պետական կառավարման համակարգի մարմինների մասին» ՀՀ օրենքին՝ անհրաժեշտության դեպքում համապատասխանեցման անհրաժեշտությունը քննարկելով նաև շահագրգիռ մարմինների հետ (օրինակ՝ ՀՀ կառավարության 2004 թվականի հունիսի 25-ի թիվ 908-Ն որոշման մեջ «ՀՀ գյուղատնտեսության նախարարություն» ձևակերպումը ոչ բոլոր կետերում է փոխվել, ՀՀ կառավարության 2005 թվականի մարտի 24-ի N 346-Ն որոշման և  ՀՀ կառավարության 2005 թվականի մարտի 24-ի N 375-Ն որոշման մեջ ` «Հայաստանի Հանրապետության կառավարությանն առընթեր» բառերը և այլն): 
	3. Ընդունվել է:
Նախագծում կատարվել են համապատասխան լրացումներ:


	4. Նախագծի 3-րդ կետով առաջարկվում է  Հայաստանի Հանրապետության կառավարության 2010 թվականի դեկտեմբերի 30-ի թիվ  1772-Ն որոշման հավելվածի 11-րդ կետի առաջին պարբերությունը շարադրել հետևյալ խմբագրությամբ՝ «Ապրանքների ծագման երկրի հավաստագիր ստանալու համար Հայաստանի Հանրապետության իրավաբանական, ֆիզիկական անձինք և անհատ ձեռնարկատերերը թղթային կամ էլեկտրոնային եղանակով (swis.trade.gov.am համացանցային կայքէջում հասանելի «Միասնական հայտ» համակարգում ենթահայտ ներկայացնելու միջոցով) Հայաստանի Հանրապետության առևտրաարդյունաբերական պալատ են ներկայացնում՝...»:  Վերոնշյալից ենթադրվում է, որ ապրանքի ծագման երկրի հավաստագիր ստանալու համար համապատասխան դիմում-հայտարարագիրը և անհրաժեշտ փաստաթղթերը էլեկտրոնային եղանակով ներկայացնում են  swis.trade.gov.am համացանցային կայքէջում հասանելի «Միասնական հայտ» համակարգում ենթահայտ լրացնելու միջոցով:  
   Այնինչ գործող որոշմամբ հնարավորություն է տրվում համապատասխան փաստաթղթերը ներկայացնել (ի տարբերություն նախագծի՝ գործող որոշմամբ էլ.համակարգով համապատասխան փաստաթղթեր ներկայացնելու հնարավորություն նախատեսված է ոչ միայն ապրանքի ծագման երկրի հավաստագիր, այլ նաև՝ ապրանքի ծագման երկրի փորձաքննության ակտ ստանալու համար) Առևտրաարդյունաբերական պալատի կողմից ներդրված (որոշման 2-րդ կետի 1-ին ենթակետի համաձայն) էլեկտրոնային համակարգի միջոցով, որի հետ կապված հարաբերությունները/կարգը/ ևս գործող որոշմամբ սահմանված են: Օրինակ՝ համաձայն գործող՝ ՀՀ կառավարության վերոնշյալ 2010 թվականի դեկտեմբերի 30-ի թիվ 1772-Ն որոշման Հավելվածի 29-րդ կետի՝ «Ապրանքի ծագման երկրի հավաստագիր և (կամ) փորձաքննության ակտ ստանալու համար անհրաժեշտ փաստաթղթերն էլեկտրոնային համակարգի միջոցով ներկայացվում են հետևյալ կարգով`
1) դիմողը փաստաթղթերն էլեկտրոնային համակարգի միջոցով ներկայացնում է պալատի կողմից հայտարարված հասցեով»:
   Այսպիսով, ամփոփելով վերոգրյալը, առաջանում են հետևյալ հարցերը՝ արդո՞ք ներդրվող «Միասնական հայտ» համակարգին զուգահեռ գործելու է նաև պալատի կողմից ներդրված այլ համակարգ, թե այն գործելու է միայն ապրանքի ծագման երկրի փորձաքննության ակտ ստանալու համար և այլն: Եվ եթե զուգահեռաբար գործելու են տարբեր, սակայն միևնույն գործառույթների համար նախատեսված 2 համակարգեր, չե՞ն  առաջանում արդյոք ռեսուրսների կրկնակի ծախսման խնդիրներ (մասնավորապես՝ համակարգերի սպասարկման հետ կապված ֆինանսական ծախսեր): Ուստի առաջարկում ենք քննարկել (անհրաժեշտության դեպքում՝ Առևտրաարդյունաբերական պալատի հետ համատեղ) իրավական և գործնական որոշակիություն և հստակություն սահմանելու անհրաժեշտության հարցը:
        Միաժամանակ հայտնում ենք, որ Էկոնոմիկայի նախարարության կողմից շրջանառվում է նաև «Հայաստանի Հանրապետության կառավարության 2010 թվականի դեկտեմբերի 30-ի N 1772-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որով նախատեսվում է ապրանքի ծագման երկրի հավաստագիր և (կամ) փորձաքննության ակտ ստանալու և (կամ) փորձաքննություն անցկացնելու համար դիմումները և անհրաժեշտ փաստաթղթերը ներկայացնել միայն էլեկտրոնային համակարգի միջոցով՝ www.e-certificate.am  կայքով: Հետևաբար հաշվի առնելով նաև վերոնշյալը՝ առաջարկում ենք համատեղ քննարկել շահագրգիռ կողմերի հետ և փոխհամաձայնեցված առաջարկություն ներկայացնել:
	4. Ընդունվել է:
Նախագծի 4-րդ կետը հանվել է:

	5. Հաշվի առնելով, որ Նախագծի 9-րդ կետում նշված ՀՀ կառավարության 2014 թվականի դեկտեմբերի 25-ի թիվ 1524-Ն որոշման մեջ կատարվող փոփոխությունների արդյունքում համապատասխան փաստաթղթերի ներկայացման և ստացման ինչպես թղթային, այնպես էլ էլեկտրոնային եղանակով ներկայացման հնարավորություն է տրվում («Միասնական հայտ» համակարգի միջոցով), ուստի որոշակիորեն տարակարծության տեղիք է տալիս Նախագծի նշված կետի 10-րդ ենթակետով որոշման 25-րդ կետի 1-ին ենթակետում առաջարկվող փոփոխությունը, համաձայն որի առաջարկվում է «գրավոր»  բառից հետո լրացնել «Միասնական հայտ» համակարգում լրացված» բառերով: Նշված ձևակերպումից կարելի է ենթադրել որ համապատասխան եզրակացությունները տրվում են՝ միայն՝ լիազոր մարմին ներկայացված գրավոր «Միասնական հայտ» համակարգում լրացված դիմումի հիման վրա (կարծում ենք սույն ենթակետի առաջարկվող ձևակերպումը անհրաժեշտ է առավել հստակ նշել):

	5. Ընդունվել է:
Նախագծի 9-րդ կետում կատարվել են համապատասխան փոփոխություններ: 

	6. Համաձայն ՀՀ կառավարության 2019 թվականի փետրվարի 28-ի N 202-Ն որոշման՝ լիազոր մարմնին էլեկտրոնային եղանակով  համապատասխան փաստաթղթերի ներկայացման մասով նշվում է նաև «ՀՀ Արտաքին առևտրի ազգային մեկ պատուհան» (այսուհետ՝ «Մեկ պատուհան») էլեկտրոնային համակարգի մասին: Նախագծի 11-րդ կետի փոփոխությունների արդյունքում առաջարկվում են հետևյալ ձևակերպումները՝ «....լիազոր մարմին է ներկայացնում էլեկտրոնային հայտ ...«Հայաստանի Հանրապետության Արտաքին առևտրի ազգային մեկ պատուհան» (այսուհետ՝ «Մեկ պատուհան») կամ swis.trade.gov.am համացանցային կայքէջում հասանելի «Միասնական հայտ» (այսուհետ՝ «Միասնական հայտ» համակարգ) համակարգի միջոցով», միաժամանակ առաջարկվում է որոշման տեքստում «Մեկ պատուհան» բառերից հետո լրացնել «Միասնական հայտ» բառերը:
 Հաշվի առնելով, որ իրականացվում են «Մեկ կանգառ, մեկ պատուհան» Հայաստանի Հանրապետության արտաքին առևտրի հարթակի լրամշակման աշխատանքներ, ուստի պարզ չէ հետևյալը՝ «Միասնական հայտ» համակարգը հանդիսանալու է վերոգրյալ լրամշակման աշխատանքների արդյունքում «Մեկ պատուհան» համակարգի բաղկացուցիչ մաս, թե՝ արդյունքում ունենում ենք 2 իրարից տարբեր հարթակներ և հայտատուները ըստ ցանկության կորոշեն, թե որ հարթակի միջոցով են համապատասխան փաստաթղթերն էլեկտրոնային ներկայացնելու: 

	6. Ընդունվել է մասնակի:
Ներկայումս ծրագրային ապահովման ժամկետայնության և ծախսատարության նկատառումներից ելնելով նպատակահարմար ենք համարում պահպանել ինչպես ներկայումս trade.gov.am էլեկտրոնային հարթակի միջոցով, այնպես էլ նախագծով նախատեսվող` swis.trade.gov.am համացանցային կայքէջի միջոցով նշված որոշմամբ նախատեսված թույլատվական փաստաթղթերի տրամադրման հնարավորությունը:
Ինչ վերաբերում է Նախագծով ներկայացված «Միասնական հայտ» համակարգի «Մեկ կանգառ, մեկ պատուհան» համակարգի ներդրման միջոցառումների հետ փոխկապակցվածությանը, ապա հայտնում ենք, որ Հայաստանի Հանրապետության կառավարության 2021 թվականի մարտի 11-ի N 322-Լ որոշման հավելվածի 3.1-րդ կետով նախատեսված միջոցառման` «ՀՀ վարչապետի 04.10.2019 թ. N 1408-Լ որոշման 2-րդ հավելվածով սահմանված պետական կառավարման համակարգի, պետական մարմինների և կազմակերպությունների կողմից արտաքին առևտրի շրջանակներում Հայաստանի Հանրապետության օրենսդրությամբ սահմանված փաստաթղթերի ստացման և ներկայացման գործընթացի իրականացումն էլեկտրոնային համակարգի միջոցով կազմակերպմանն ուղղված աշխատանքներ» կատարման նպատակով է մշակվել նշված նախագիծը, հետևաբար նշված նախագիծը հանդիսանում է «Մեկ կանգառ, մեկ պատուհանի» բաղկացուցիչ մասը:

	7. Նախագծի 12-րդ կետով առաջարկվում է ՀՀ կառավարության 2011 թվականի մարտի 18-ի թիվ 281-Ն որոշման Հավելված 3-ը լրացնել 10.2 կետով, սակայն նշված հավելվածում 10.1 կետ չկա:

	7. Ընդունվել է:
Նախագծի 12-րդ կետում կատարվել են համապատասխան փոփոխություններ:

	8. Ի տարբերություն Նախագծի 14 և 16-րդ կետերի (համապատասխանաբար՝ ՀՀ կառավարության 2005 թվականի մարտի 24-ի թիվ 346-Ն որոշում և ՀՀ կառավարության 2005 թվականի մարտի 24-ի 375-Ն որոշում), որոնցով սահմանվում է լիցենզիայի տրման հնարավորություն նաև «Միասնական հայտ» համակարգի միջոցով (եթե հայտը ներկայացվել է սույն համակարգով), 15-րդ կետից պարզ չէ՝ «Միասնական հայտ» համակարգով ենթահայտը լրացվելու դեպքում լիցենզիան նշված համակարգով է տրվելու, թե ոչ: 
	8. Ընդունվել է:
Նախագծի 15-րդ կետում կատարվել են համապատասխան փոփոխություններ:

	9. Առաջարկում ենք նախագծի 16-րդ կետի ՀՀ կառավարության 2005 թվականի մարտի 24-ի թիվ 375-Ն որոշման 6-րդ կետում կատարվող փոփոխությունները համապատասխանեցնել օրենսդրական տեխնիկայի կանոններին: 
	9. Ընդունվել է:
Նախագծի 16-րդ կետում կատարվել են համապատասխան փոփոխություններ: 

	19. ՀՀ Վարչապետի աշխատակազմի տեսչական մարմինների աշխատանքների համակարգման գրասենյակի եզրակացությունը

	22.04.2021թ.

	
	N 02/16.11/11859-2021

	1. Հիմք ընդունելով այն հանգամանքը, որ Հայաստանի Հանրապետության կառավարության  2010 թվականի հոկտեմբերի 21-ի N 1499-Ն որոշման  N1 hավելվածի 19.2-րդ, 19.3-րդ, 19.4-րդ, 19.5-րդ, 19.6-րդ, 19.7-րդ կետերով արդեն իսկ սահմանված են  N 5 ձևի անասնաբուժական վկայականի և այդ վկայականի պիտակի էլեկտրոնային եղանակով լրացման և տրամադրման կարգն ու առանձնահատկությունները՝ առաջարկում եմ 19.1-րդ կետը շարադրել հետևյալ խմբագրությամբ. 
«19.1. Անասնաբուժական ուղեկցող փաստաթղթերը՝ բացառությամբ N 5 ձևի անասնաբուժական վկայականի, անվտանգության սերտիֆիկատները և համապատասխանության տեղեկանքը, ինչպես նաև դրանց համար ներկայացվող հայտերը, ենթահայտերը, դիմումները և դրանց ուղեկցող փաստաթղթերը կարող են լրացվել, ներբեռնվել և տպվել էլեկտրոնային եղանակով swis.trade.gov.am համացանցային կայքէջում հասանելի «Միասնական հայտ» համակարգի միջոցով՝ նախապես համակարգում գրանցվելու և մուտքի ծածկագիր ստանալու պայմանով»: 
	1. Ընդունվել է:
Նախագծի 1-ին կետում կատարվել է համապատասխան փոփոխություն:

	2. Նախագծի 2-րդ կետով առաջարկում եմ Հանրապետության կառավարության 2007 թվականի օգոստոսի 30-ի N 1093-Ն որոշման մեջ կատարել հետևյալ լրացումները.
1) Որոշման 4-րդ կետում «Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության (այսուհետ` ծառայություն)» բառերը փոխարինել «Հայաստանի Հանրապետության բուսասանիտարիայի անվտանգության ոլորտում լիազոր մարմնի (այսուհետ` լիազոր մարմին)» բառերով:
2) Որոշման 5-րդ, 6-րդ, 8-րդ, 17-րդ, 18-րդ, 22-րդ, 25-րդ, կետերում «ծառայության» բառը փոխարինել «լիազոր մարմին» բառերով՝ իր բոլոր հոլովաձևերով:
3) Որոշման 9-րդ կետում «բուսասանիտարիայի պետական ծառայության պետին» բառերը փոխարինել «լիազոր մարմնի ղեկավարին» բառերով:
Որոշման N2 N3, N4, N5,  հավելվածներում «Հայաստանի Հանրապետության գյուղատնտեսության նախարարություն» բառերը փոխարինել «Հայաստանի Հանրապետության էկոնոմիկայի նախարարություն» բառերով, իսկ «Բուսասանիտարիայի պետական տեսչություն» կամ «Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայություն» բառերը «Սննդամթերքի անվտանգության տեսչական մարմին» բառերով:
	2. Ընդունվել է:
Նախագծի 2-րդ կետը խմբագրվել է և ավելացվել են նոր ենթակետեր, որտեղ ներառվել են ներկայացված առաջարկությունները:


	20. «ԷԿԵՆԳ» ՓԲԸ

	22.04.2021թ.

	
	N 02/16.11/11859-2021

	«Մեկ Պատուհան» համակարգի ներդրմամբ պայմանավորված ՀՀ կառավարության մի շարք որոշումների մեջ փոփոխություններ և լրացումներ կատարելու վերաբերյալ «ԷԿԵՆԳ» ՓԲԸ առաջարկները ներկայացված են track changes տարբերակով: Մասնավորապես, 
1. Նախագծի 1-ին կետի վերաբերյալ ներկայացված է հետևյալ մեկնաբանությունը`
«Առաջարկում ենք կրճատել անվանումը, քանի որ դոմեյնի այս տարբերակը հարմար չէ կիրառելիության տեսանկյունից. այն դժվարությամբ կհիշվի քաղաքացիների կողմից և կասոցացվի այլ անվանումների հետ։»
	 

1. Չի ընդունվել:
Նախագծում ներառված դոմեյնը առաջարկվել է «ԵՄ-ը Հայաստանի թվային օրակարգի համար» ծրագրի շրջանակներում մշակված փաթեթի շրջանակներում:




	2. Նախագծի 4-րդ (նոր համարակալմամբ 5-րդ) կետի 3-րդ ենթակետի վերաբերյալ ներկայացված է հետևյալ մեկնաբանությունը`
«Անհրաժեշտ է փոփոխվող որոշումների մեջ հայտատուին ծանուցման տարբերակներում ամրագրել նաև պաշտոնական էլեկտրոնային փոստի միջոցով ծանուցման եղանակը, որը համարվում է պաշտոնական ծանուցման եղանակ՝ համաձայն ՀՀ կառավարության 12․11․2015թ․ N 1385-Ն որոշման։ Ֆիզիկական անձանց դեպքում պաշտոնական էլեկտրոնային փոստը ՀԾՀ և @e-citizen.am բառերի համակցությունն է, իսկ իրավաբանական անձի դեպքում՝ համապատասխանաբար իրավաբանական անձի կոդը և @e-citizen.am։»
	2. Չի ընդունվել:
Մշակվող համակարգում նախատեսված չէ ներառել առաջարկվող ծանուցման եղանակը: 

	3. Նախագծի 7-րդ (նոր համարակալմամբ 8-րդ)  կետի 2-րդ ենթակետի և Նախագծի 8-րդ (նոր համարակալմամբ 9-րդ) կետի 1-ին ենթակետի վերաբերյալ ներկայացված է հետևյալ մեկնաբանությունը`
«Կարծում ենք՝ անհրաժեշտ է բացառել հայտերը պետական մարմինների էլեկտրոնային փոստի հասցեներին ուղարկելու տարբերակը։ Փաստաթղթերը էլեկտրոնային եղանակով կարելի է ներկայացնել համապատասխան լիազոր մարմին   էլեկտրոնային հարցումների միասնական  e-request.am հարթակի միջոցով։ Հարթակը կապակցված է պետական մարմինների փաստաթղթաշրջանառության Մալբերի համակարգին և ի տարբերություն էլեկտրոնային փոստի այն հուսալի է, թափանցիկ, բացառում է դիմումը ստանալու փաստի ժխտման տարբերակը և  հնարավորություն տալիս դիմումատուին հետևելու գործի ընթացքին, ինչպես նաև ստանալ պատասխանը հարթակի միջոցով։»
	3. Չի ընդունվել:
Հաշվի առնելով այն, որ դեռևս ծանուցման համակարգ նախատեսված չէ, ինչպես նաև նշված որոշումների համաձայն թույլտվություն ստանալու նպատակով դիմումների ներկայացումը և համապատասխան թույլտվությունների ստացումը կարող է իրականացվել մի շարք եղանակներով, այդ թվում էլեկտրոնային փոստի միջոցով` հայտնում ենք, որ նպատակահարմար ենք համարում պահպանել էլեկտրոնային փոստի միջոցով համապատասխան գործընթացի իրականացման հնարավորությունը:

	21. ՀՀ Էկոնոմիկայի նախարարություն

	20.05.2021թ.

	
	N 01/7089-2021

	1. Նախագծից հանել 4–րդ կետը՝ հաշվի առնելով, որ ՀՀ էկոնոմիկայի նախարարության կողմից արդեն իսկ շրջանառվել է 2010 թվականի դեկտեմբերի 30-ի «Ապրանքի ծագման երկրի հավաստագրի տրամադրման և փորձաքննության անցկացման կարգը հաստատելու, Հայաստանի Հանրապետության կառավարության 2000 թվականի դեկտեմբերի 31-ի N 895 որոշման մեջ փոփոխություններ կատարելու և Հայաստանի Հանրապետության կառավարության 2001 թվականի դեկտեմբերի 24-ի N 1246 որոշումն ուժը կորցրած ճանաչելու մասին»  N 1772-Ն որոշման մեջ փոփոխությունների և լրացումների նախագիծը՝ որը ներկայումս գտնվում է լրամշակման փուլում և կարծիքների ամփոփումից հետո կներկայացվի ՀՀ վարչապետի աշխատակազմ,
	1. Ընդունվել է:
                 Նախագծի 4-րդ կետը հանվել է:

	2. Նախագծի 8–րդ կետի 3–րդ ենթակետով առաջարկվող խմբագրության մեջ՝ «2 աշխատանքային» բառերը փոխարինել «3 աշխատանքային» բառերով,
	2. Ընդունվել է:
Նախագծի 8-րդ կետում (նոր համարակալմամբ 7-րդ կետում) կատարվել են համապատասխան փոփոխություններ:

	3. Նախագծի 9–րդ կետի 2–րդ ենթակետի «բ» պարբերությամբ առաջարկվող խմբագրության մեջ՝ «2 աշխատանքային» բառերը փոխարինել «3 աշխատանքային» բառերով,
	3. Ընդունվել է:
Նախագծի 9-րդ կետում (նոր համարակալմամբ 8-րդ կետում)  կատարվել են համապատասխան փոփոխություններ:

	4. Նախագծի 11–րդ կետում առաջարկում ենք Հայաստանի Հանրապետության կառավարության 2004 թվականի հունիսի 25-ի «Հայաստանի Հանրապետությունից փայտանյութի և դրանից պատրաստված որոշ ապրանքների արտահանման կարգը սահմանելու մասին»  N 908-Ն որոշման հավելվածի 3–րդ, 4-րդ և 5-րդ կետերում «գյուղատնտեսության» բառը փոխարինել «շրջակա միջավայրի» բառերով: 
	4. Ընդունվել է:
Նախագծի 11-րդ (նոր համարակալմամբ 10-րդ կետում) կետում կատարվել են համապատասխան փոփոխություններ:

	22. ՀՀ շրջակա միջավայրի նախարարություն

	21.05.2021թ.

	
	N 1/01.11/7482-2021

	1. Ի պատասխան Ձեր 2021 թվականի մայիսի 14-ի N01/3-2/29280 գրության՝ հայտնում եմ, որ շրջակա միջավայրի նախարարության 2020 թվականի հուլիսի 13-ի N1/01.6/7733-2020 գրությամբ ներկայացված, Կառավարության 2020 թվականի փետրվարի 27-ի N246-Լ որոշման հավելվածի 8-րդ կետի 10-րդ ենթակետի կատարման շրջանակներում, շրջակա միջավայրի նախարարության կողմից տրվող ներմուծման/արտահանման լիցենզիաների մասով ծառայությունների էլեկտրոնային մատուցմանը վերաբերող կարգավորումները ներառված են «ՀՀ կառավարության մի շարք որոշումների մեջ փոփոխություններ և լրացումներ կատարելու մասին» Կառավարության որոշման նախագծում (այսուհետ՝ Նախագիծ), մասնավորապես, 6-րդ, 7-րդ և 10-րդ կետերում համապատասխանաբար փոփոխություններ և լրացումներ նախատեսելով ՀՀ կառավարության 2002 թվականի հուլիսի 18-ի N1173-Ն և N1174-Ն, ինչպես նաև 2014 թվականի դեկտեմբերի 25-ի N1524-Ն որոշումներում։
Հիմք ընդունելով այն հանգամանքը, որ «Անհետացման եզրին գտնվող վայրի կենդանական ու բուսական աշխարհի տեսակների միջազգային առևտրի մասին» կոնվենցիայով կարգավորման ենթակա վայրի կենդանիների և բույսերի, դրանց մասերի և ածանցյալների ՀՀ տարածքից արտահանելու և ՀՀ տարածք ներմուծելու թույլտվությունների էլեկտրոնային համակարգի մշակման աշխատանքների իրականացումը հնարավոր կլինի ապահովել պատասխանատու գերատեսչությունների հետ լրացուցիչ քննարկումներից հետո, ինչպես նաև համապատասխան ֆինանսական միջոցների առկայության պարագայում՝ ՀՀ կառավարության 2009 թվականի հոկտեմբերի 22-ի N 1281-Ն որոշման մեջ անհրաժեշտ փոփոխությունները «ԵՄ-ը Հայաստանի թվային օրակարգի համար» ծրագրի շրջանակներում մշակված օրենսդրական փոփոխությունների փաթեթում ներառելը ներկա փուլում նպատակահարմար չէ։ 
Ելնելով վերոգրյալից՝ հայտնում եմ, որ շրջակա միջավայրի նախարարությունը Նախագծի վերաբերյալ առաջարկություններ և դիտողություններ չունի:
	1. Ընդունվել է:


	2. Միաժամանակ, շրջակա միջավայրի նախարարի 2021 թվականի մայիսի 6-ի N1/05.2/6473 գրությամբ կառավարության քննարկմանն է ներկայացվել Օզոնային շերտը քայքայող նյութերի և հիդրոֆտորածխածինների առաքման թույլտվության էլեկտրոնային եղանակով տրամադրման կարգը սահմանելու մասին Կառավարության որոշման նախագծի լրամշակված տարբերակը, և 2021 թվականի մայիսի 11-ին կայացած Կառավարության տարածքային զարգացման և շրջակա միջավայրի նախարարական կոմիտեի նիստի NԿԱ/83 արձանագրության 6-րդ կետի համաձայն որոշվել է ներկայացված նախագիծը հանել օրակարգից՝ առաջարկելով այն քննարկման առարկա դարձնել թվայնացման խորհրդի առաջիկա նիստում:
	3. Ընդունվել է:
Թվայնացման խորհրդի առաջիկա նիստում նշված հարցի քննարկման արդյունքների հիման վրա, ըստ անհրաժեշտության, նախագծում կներառվի օզոնային շերտը քայքայող նյութերի և հիդրոֆտորածխածինների առաքման թույլտվության էլեկտրոնային եղանակով տրամադրման առնչվող կարգավորումները և նախագծի լրամշակված տարբերակը կներկայացվի ՀՀ Վարչապետի աշխատակազմ:

	23. ՀՀ տարածքային կառավարման և ենթակառուցվածքների նախարարություն
	21.05.2021թ.

	
	N ՍՊ//12941-2021

	  Տեղեկացնում ենք, որ Տարածքային կառավարման և ենթակառուցվածքների նախարարության կողմից տրամադրվում են թույլտվությունների բնօրինակներ և միայն բնօրինակների առկայությամբ է հնարավոր հատել տվյալ երկրի պետական սահմանը, ուստի այս փուլում թույլտվությունների տրամադրումը «Միասնական հայտ» համակարգի միջոցով հնարավոր չէ:

	Ընդունվել է:
Մեր կողմից առաջարկվել էր քննարկել Հանրապետության կառավարության 2007 թվականի դեկտեմբերի 27-ի «ՀՀ տարածքից ավտոմոբիլային տրանսպորտով ուղևորների և ուղեբեռների միջպետական փոխադրումների իրականացման կարգը սահմանելու մասին» N 1587-Ն և Հայաստանի Հանրապետության կառավարության 2007 թվականի օգոստոսի 30-ի «ՀՀ տարածքից ավտոմոբիլային տրանսպորտով բեռների միջպետական փոխադրումների իրականացման կարգը սահմանելու մասին» N 1226-Ն որոշումներով նախատեսված ՀՀ տարածքային կառավարման և ենթակառուցվածքների նախարարության կողմից տրամադրվող թույլտվությունների ստացման համար ներկայացվող դիմումները և համապատասխան թույլտվությունների տրամադրումը «Միասնական հայտ» համակարգի միջոցով իրականացնելու հնարավորությունը, ինչին ի պատասխան ստացվել է համատասխան բովանդակությամբ գրությունը:

	24.  08.06.2021թ. կայացած ՀՀ ֆինանսատնտեսական նախարարական կոմիտեի նիստի ընթացքում ներկայացված առաջարկությունները
	

	
	

	1.Առաջարկվել է Նախագծի 2-րդ կետը խմբագրել:
	Ընդունվել է:
Նախագծի 2-րդ կետի 1-ին, 2-րդ, 3-րդ և 4-րդ ենթակետերում լրացվել են «Որոշման N 1 հավելվածի» բառերը: Նույն կետի 5-րդ և 6-րդ ենթակետերով ներկայացված կարգավորումների հերթականությունը փոփոխվել է, ինչպես նաև նոր համարակալմամբ 2-րդ կետի 6-րդ ենթակետում « N2, N3, N4, և N5 հավելվածներում» բառերը փոխարինվել է «Որոշման N2 հավելվածում» բառերով:

	2. Առաջարկվել է Նախագծի 10-րդ կետի 2-րդ կետում «Էկոնոմիկայի» բառը փոխարինել «շրջակա միջավայրի» բառերով:
	Ընդունվել է:
Նախագծի 10-րդ կետի 2-րդ կետում կատարվել է համապատասխան փոփոխություն:

	3.Առաջարկվել է Նախագծով ներկայացված համակարգ մուտք գործելիս նույնականացմանն առնչվող կարգավորումները խմբագրել:
	Ընդունվել է:
Նախագծի 1-ին կետում, 2-րդ կետի 4-րդ ենթակետում, 3-րդ կետում, 4-րդ կետի 1-ին ենթակետում, 5-րդ կետի 1-ին ենթակետում, 6-րդ կետի 1-ին ենթակետում, 7-րդ կետի 1-ին և 2-րդ ենթակետերում, 8-րդ կետի 1-ին և 2-րդ ենթակետերում, 9-րդ կետի 1-ին ենթակետում, 11-րդ կետի 1-ին ենթակտում, 12-րդ կետում, 13-րդ կետի 1-ին ենթակետում, 14-րդ կետի 2-րդ ենթակետում, 15-րդ կետի  2-րդ ենթակետում և 16-րդ կետի 2-րդ ենթակետում լրացվել են կարգավորումներ, համաձայն որոնց նախատեսվում է նույնականացման քարտի հիման վրա նույնականացում:

